
 Aurkibidea 

 

Hezkuntza-esparrua 

Eskola inklusiboaren printzipioak eta gakoak 

Ikasgelan jarduteko jarraibide batzuk 

Estrategiak:  

1.  PROIEKTUETAN OINARRITUTAKO IKASKUNTZA  
2.  IKASLE ENBAXADOREA  

3.  IRAKURKETA GIDATUA  
4.  LANKIDETZA - IKASKUNTZA  

5.  BOLUNTARIOEN LAGUNTZA IKASGELETAN ETA IKASTETXEAN  
6.  KONTRATU PEDAGOGIKOAK  

7.  BI IRAKASLEREN BATERAKO JARDUKETA IKASGELAN  
8.  TALDE INTERAKTIBOAK  

9.  BIKOTEKA  IRAKURTZEN  / LEEMOS EN PAREJA  
10.  GIDARITZA  

11.  SIOP EREDUA  
12.  LITERATURA-SOLASALDI DIALOGIKOAK  

13.  CURRICULUM-SOLASALDI DIALOGIKOAK  
14.  TUTORETZA PERTSONALIZATUAK  

15.  BERDINEN ARTEKO TUTORETZAK  

16.  FLIPPED CLASSROOM 
17.  GAMIFIKAZIOA  

18.  VISUAL  THINKING  

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 
 

 

HEZKUNTZA - ESPARRUA  
 

Hezkuntza Sailaren Eskola Inklusiboa Garatzeko 

Esparru Planaren (2019) arabera, aniztasuna 

aberastasun sozial eta pertsonaleko faktore gisa 

hartu behar da, zeina berezkoa baitzaio etengabe 

aldatzen  ari den gizarteari.  
 

Dibertsitatea edo a niztasuna aitortzea eta onartzea 

ez da justizia -  edo zuzenbide -kontua soilik.  Historiak 

ongi erakutsi digunez, gizateriaren aurrerapen guzti -

guztiak askotariko jendearen arteko interakzioaren 

ondorioz sortu dira.  Beste pertsona batzuen 

ekarpenak onartzeko gai izan garen neurrian , hazi  

egin  gara, aukerak zabaldu ditugu, aurrera egin 

dugu zientzian eta jakintzan eta, azken batean, 

gizaki gisa bilakatu gara.  

 

Horrela, beraz, kontua ez da eskolak dibertsitatea dagoela onartzea, besterik 

gabe.  Batez ere, dibertsitateari ematen diogun erantzuna egokia den, 

pertsona guztiek eskola - jardueretan berdintasun -baldintzetan parte hartzeko 

balio duen, denek beren gaitasunak neurririk handienean garatzea lortzen 

dugun eta egungo et a etorkizuneko gizarterako pertsona trebeak, aktiboak 

eta kritikoak osatzen ditugun aztertu behar dugu.  

 

HEZIBERRI hezkuntza -eredu pedagogikoaren Markoan azpimarratzen denez, 

eskola inklusiboak ikasle guzti -guztiei eskaini behar dizkie hezkuntzan 

aurrera e giteko aukera berberak, baita ikasketetan eta beren bizitzan 

ezinbesteko gerta lekiekeen edonolako laguntza ere (curriculumean, beren 

bizitzan, laguntza materialaé), nor bere autonomia garatzeko gai izan dadin. 

Testuinguru bat eraikitzea, horixe da kontua,  baita hura pertsonen 

bizimodura egokitzea ere, neska -mutilen artean egon litezkeen 

desberdintasunei aurre egin eta talde nahiz pertsona zaurgarrienei 

beharrezko gerta lekizkiekeen babes eta laguntza espezifikoak bermatzeko.  

Jarduketa eta estrategia 

metodologiko inklusiboak  



Esparru pertsonala. Denak desberdinak gara. Hezkuntza -sistemak 

pertsona guztiak onartzen ditu, beren desberdintasunekin, ikastetxearen 

partaide direla sentiarazten die, eta beren garapen pertsonalean 

laguntzen die (garapen kognitiboan, emozionalean eta sozialean).  

Ikasgela dibertsifikatua. Hezkuntza - jardunak ikasle guztien parte -

hartze aktiboa bultzatzen du, eta, aldi berean, banakako eta taldeko 

jarduerak sustatzen ditu. Giro sozioemozional interesgarri batean, ikasle 

guztiek ikasgelako jardueretan parte hartzen dute, beren gaitasunak 

garatzen dituzte aldez aurreko mailetatik eta aukeretatik abiatuta, eta 

ikaskuntza -produktuak sortzen dituzte hainbat hizkuntzatan (euskarriak, 

formatuak, hizkuntzak eta abar).  

Ikastetxea. Ikastetxea segurua da, eta ahalbidetzen duen espazioen 

erabilerak giro abegikorra sortzen du,  askotariko ikasleen ikaskuntza -

premia guztiei erantzuteko modukoa. Eskola -antolamenduari esker, 

ikastetxe osoa eta ikasgela guztiak inklusiboak dira. Gainera, laguntza 

eskatzen du hezkuntza -komunitate osoan, eta ingurunearen interakzioa 

eta lankidetza bul tzatzen du (gizarte -zerbitzu ena , kultura -elkarte ena , 

kultura - talde ena , tokiko erakunde ena  eta abar).  

Beraz, dibertsitatea inklusibitatearen eta ikaskuntzen bizkortzearen eragile 

gisa defendatzen duen paradigma horretatik abiatuta, honako hiru esparru 

hauek azpimarratu behar dira:  

 

 

 

 

 

Proposamen inklusibo orok Ikaskuntzarako Diseinu Unibertsalaren  (IDU) 

paradigma hartu behar du bere gain. Diseinu horrek giza dibertsitatearen 

ideia du abiapuntu (ikasle bakoitzaren ikaskuntzak sendotzen eta aberasten 

ditu), eta ikasle guztiek erraz eskuratzeko moduko curriculum inklusibo bat 

lantzeko jarraibideak proposatzen ditu.  IDUak egoera eta gaitasun 

guztietarako beharrezkoak diren doikuntzak egitea aurreikusten du 

programazioan bertan, eta modu berezian egokitzeko edo berriz diseinatzeko 

premia murrizten du.  

Ikaskuntza -

eredu 

desberdinak  

 
Elkarrekin 

ikastea  

I DU  
 

Ikasleen  Ikasteko modu  
 

dibertsitatea  desberdinak  
 

 

 

 

Ikuspegi inklusibo horretan, beharrezkoa da profesionalek eta eskola -

komunitatea osatzen duten guztiek baliabide mota oro mobilizatzea, 

akordioak adostea, neurriak hartzea eta ikasteko interakzioguneak sortzea.  

Hori dela eta, estrategia metodologikoek garrantzi handia hartzen dute, 

maila bereko pertsonen arteko interakzioa ahalbidetzen baitute kalitatezko 

ikaskuntza -pizgarri ugari ematen dituzten testuinguru normaliz atuetan, eta, 

horrez gain, baita tutoretzen eta aholkularitza -  nahiz orientabide -zerbitzuen 

bitartez ikasleei arreta pertsonalizatua izateko aukera ematen dietelako ere. 1 

 
Aurkezten dugun proposamena konpetentzien bidez ko irakaskuntzan  

oinarritutako ñHeziberri 2020ò hezkuntza-ereduan kokatuta dago.  Hezkuntza -

funtzioa, Heziberri hezkuntza -  eta pedagogia -esparruaren arabera,  honako 

hau hartzen du kontuan:  eskolari eskatzen zaio pertsona osoki garatzen 

lagundu dezala maila guztietan (fisik oa, kognitiboa, estetikoa, 

komunikatiboa, soziala, afektiboa, espiritualaé) eta lagundu dezala 

enplegurako prestatzen eta herritar arduratsuak prestatzen.  Hortaz, 

ñproblem a-egoeretan ò, hots, ikasleek konpondu behar dituzten eta jakintzak 

integratzen eta geroago egoera berrien aurrean erabiltzen lagunduko dieten 

egoera konplexu eta esanguratsuetan aplikatutako konpetentzia ugari 

garatzeko esparru pedagogiko bat proposatzen d u Heziberrik.  

 

 

 

 

 

 
 

1 HEZIBERRI 2020  

https://drive.google.com/file/d/0B0cg1wiUsUOfc1RmSVgxOGdFQVU/view
http://www.euskadi.eus/contenidos/informacion/heziberri_2020/es_heziberr/adjuntos/Heziberri_2020_c.pdf


Itxaropen handiak izatea eta komunikatzea . Ikasle guztien eskola -

arrakastaren inguruko itxaropen zintzoa esplizitatzen da, itxaropen 

garbiekin eta ikaskuntzak bizkortzen dituzten proposamen aberats eta 

kalitatekoekin.  

ñHurbileko garapen - eremua ò. Lev Vygotsky - ren proposamenei 

jarraikiz, gar apen -maila errealaren (ikasleak bakarrik egin 

dezakeenaren) eta garapen -maila potentzialaren (laguntzarekin egin 

dezakeenaren) artean dagoen distantzia hartzen da kontuan. Hau da, 

ikaskuntza era naturalean gertatzen da egoera kolektiboetan, 

interakzioa err aztearen bidez.  

 

Ikasteko prozesuaren aberastea eta bizkortzea . Bikaintasuna 

sustatzen da, eta ikasle bakoitzari bere gaitasunek ahalbidetzen dioten 

zabaltasunarekin eta sakontasunarekin urrun eta bizkor iristeko 

beharrezkoak diren hezkuntza -baliabide ak ematen zaizkio.  

Interakzioa talde heterogeneoetan . Ikasgelak ïeta patioak eta 

jan gel ak ere bai ï gune heterogeneoak dira. Sentsibilitate desberdinak 

dituzten pertsonen arteko interakzioa sustatzen duen jardunbide batek 

ikasle guztien ikaskuntza aber asten du.  

Ikaskuntza aktiboa . Egiten ikasteak, talde - lanak, sormenak eta 

arazoak konpontzeko trebetasunek duten garrantzia azpimarratzen da.  

ESKOLA INKLUSIBOAREN PRINTZIPIOAK ETA 
GAKOAK  

 
Azken hamarkadetan hezkuntza -sistemei eta hezkuntza - jardunei buruz 

argitaratu diren azterlanak, ikerketak eta txostenak bat datoz eskola 

inklusiboak eskola -arrakasta eragiteko gakoak  aipatzean:  

 

 
 

 

 

 
 

 

 

 

 

 

 

6 



Feedbacka . Jerome  Bruner -ek garatutako ñaldamioen teoriatikò 

abiatuta, John  Hattie -k feedback  egoki batek duen garrantzia 

azpimarratu du. Izan ere, ikerketak erakutsi du feedbacka elementurik 

eraginkorrenetako bat dela , eta ikasleei non dauden, zer ikaskuntza -

helburu duten, helburua lortzeko zer ahalegin diren beharrezkoak, 

erronkei nola egin behar dieten aurre eta nola egokitu behar dituzten 

eta nola hobetu dezaketen adierazten dien atzeraelikadura da.  2  

 

Prebentzioa eta esku -hartze goiztiarra ikasteko zailtasunen 

aurrean. Irakasleen artean koordinatzeko neurriak proposatzen dira 

ikasle en gaitasunak goiz detektatzeko eta esku -hartzea egokitzeko, 

pertsona bere ahalmenik handienera irits dadin. Kontua ez da ikaslea 

bera ardatz bihurtzea, ikaslearen sarbidea, parte -hartzea eta 

ikaskuntza zailtzen dituzten oztopoak identifikatzea eta desager raraztea 

baizik.  

Eskola - komunitatearen parte - hartzea . Koordinazioa eta lankidetza 

sustatzen dira ikastetxearen barruan zein kanpoan, alde batetik 

kanpoko eragileekin (erakundeekin, enpresekin, osasun -zerbitzuekin 

eta abar), ikasleei ikaskuntza -esper ientzia gehiago eskaintzeko, eta, 

bestetik, familiekin (informazioa emanez eta haiekin lankidetzan 

jardunez, ezarritako helburuak lortzeko).  

 
 

 
 
 

 

 

 

 

 
 
 
 
 

2 ñLas 10 reglas de oro para dar feedback a tus alumnos ò (Javier Touron )  

Dibertsitatea eta irakaskuntzaren pertsonalizazioa . Interakzioa 

bultzatzeko eta talde - jarduerak proposatzeko beharra azpimarratzeaz 

gain, adierazi beharra dago ikaskuntza pertsonala dela eta, beraz, 

irakaskuntzaren pertsonalizazioa ahalbidetuko duten neurriak hartu 

behar direla ikasleen dibertsitatearen arretarako.  

https://www.javiertouron.es/a-proposito-del-feedback-ese-gran/
https://www.javiertouron.es/las-10-reglas-de-oro-para-dar-feedback/


EGUNEROKO BERRIKUSPENAK  

Aurreko eguneko lanaren berrikuspenak instrukzio aren oso osagai 

garrantzitsuak dira. Ikasleek gaizki ulertu duten edo hutsegiteak egin diren 

kasuan berriz irakastea irakatsi eta ikasteko prozesuak hobetzen dituen 

jarraibidea da. Izan ere, ikasitakoa sendotzen laguntzen du eta automatikoki 

gogoratzea ahalbidetzen du.  

MATERIAL BERRIA URRATS TXIKIETAN  

Komeni da ikasleak ez itotzea eta haien oroimena ez aset zea. Informazio 

berria urratsez urrats aurkeztu behar da, asmoa argituz eta adibide eta 

kontradibide asko eskainiz.  

GALDERAK EGITEA  

Jardun bide  gidatuak, galderak egiteak, ikasleei arazo praktikoak ebazteko 

eskatzeak eta ikasleei entzuteak (ikuskera -  edo ulermen -hutsegiteak dituzten 

ikusteko) instrukzio a berriz planteatzea eta berriz azaltzea beharrezkoa den 

zehazteko aukera ematen diete irakasle ei. 

EREDUEZ HORNITZEA ETA FEEDBACKA EMATEA  

Ereduak emateak (konponduta dauden arazoak emateak, irakasleak ozenki 

landutako pentsamenduak eta abar), atzeraelikadurak eta/edo erantzunetan 

oinarritutako zuzenketek arazo bat konpontzeko be harrezkoak diren urrats 

espezifikoak argitzen laguntzen diete ikasleei. Gainera, instrukzioa berriz 

formulatu behar den jakiteko informazioa ematen diete irakasleei . 

IKASGELAN JARDUTEKO JARRAIBIDE BATZUK  
 

Arestian adierazitako printzipio pedagogikoetan eta arrakasta -gakoetan 

oinarrituta, ikasgelako eguneroko jardunerako jarraibideak eskainiko 

dizkiguten proposamenak zehaztu behar dira, hala nola gure ikasleen 

ikasteko prozesuaren jarraipen zorrotzago eta hu rbilago bati lotutako 

jarduketak (berrikuspenak, aldamioak eta feedbacka, aurrera egiten jarraitu 

ahal izateko) edota ikaskuntza - ereduei , egiaztapenei eta abarri lotutako 

jarduketak.  Adibide gisa, Barak Rosenshine -k  formulatutako irakaskuntza -

funtzio edo ñinstrukzio -printzipioò hauek aipa daitezke3 :  

 

 

 

 

 
 

3 http://www.guzlop -editoras.com/web_des/edu01/pld0832.pdf  

http://www.guzlop-editoras.com/web_des/edu01/pld0832.pdf


IKASLEAREN JARDUN BIDE A GIDATZEA  

Irakasleek emandako instrukzioak eta ereduak nahikoak badira ere, ikasleek 

denbora gehigarri bat beharko dute jakintza berriak parafraseatzeko, lantzeko, 

laburbiltzeko eta oroimenean biltzeko. Behar adinako probak eginez gero, 

material hori erraz berreskuratuko dute, eta ikaskuntza berriak sustatzeko eta 

arazoak konpontzeko erabiliko dute.  

IKASKUNTZA EGIAZTATZEA  

Arrakastarik txikienak lortzen dituzten irak asleek honako hau galdetzen dute, 

besterik gabe: ñBa al dago galderarik?ò Galderarik ez badago, arazorik ez 

dagoela interpretatzen da, baina hori ez da beti egia . Behin eta berriz 

egiaztatu behar da gure ikasleak ulertzen ari diren ala ez, eta berrikuspen -

galderaren bat txertatu behar da zeregin gisa.  

ASTEKO ETA HILEKO BERRIKUSPENAK  

Ikasitako prozedurak eta kontzeptuak gogoratzeko ahalegina lagungarria 

da prozedura eta kontzeptu horiek oroimenean epe luzerako gordeta 

geratze ko . Errazagoa da arazo berriak konpontzea jakintza -gorputz aberatsa 

eta ongi konektatua edukiz gero eta konexioen artean lotura sendoak egonez 

gero . 

 

 
 
 

 
 

 
 

 

Gure ustez, azken hamarkadetan metatutako jakintza eta gero eta 

ugariagoak diren ikerketen emaitzak zabaltzeko lan trinkoa egin behar da, 

jakintza hori guztia iritsi behar duen lekura irits dadin, hau da, ikastetxeetara 

eta ikasgeletara irits dadin.  

 
Horregatik, gure ustez garrantzitsua da askotariko proposamenak egin ahal 

izatea. Proposamen horiek, test uinguruaren eta ikasleen ezaugarrien 

arabera, hezkuntza - jarduna dibertsifikatzea, egokitzea, sendotzea eta 

aberastea ahalbidetuko dute, ikasle bakoitzaren hezkuntza -premiei 

erantzuteko.  

 

9 

ZEREGIN KONPLEXUETAN ALDAMIOAK EMATEA  

Aldamioak zeregin konplexuen kasuan ikaskuntza babesteko ematen den 

aldi baterako laguntza bat da. Aldamioen barruan, honako hauek sar 

daitezke: ereduak, irakasleak ozenki garatutako pentsamendua, apunteak 

biltzen dituzten txartelak eta egiaztapen -zerrendak. Aldamioak 

ikaskuntzaren parte dira . 



Onarpena  Irisgarri tasuna  Parte - ha rtzea  Eskola - arra kasta  

 

Argitalpen honen bidez, ebidentzian oinarritutako hezkuntzaren zein 

ikasgelako jardunaren ikuspegitik ezinbestekotzat hartzen diren estrategia 

eta jarduketa metodologiko inklusiboen zerrenda bat eskaini nahi da.  

 
Ikasle bakoitzaren ikaskuntza eta haren hezkuntza -premiei eman beharreko 

erantz una ziurtatzeko garaian proposamen guztiak ezagutzera eta abantailak 

baloratzera animatu nahi zaituztegu.  

AURKIBIDEA  



1. PROIEKTUETAN OINARRITUTAKO IKASKUNTZA  

 

Ikasteko metodologia honetan, ikasleek, talde txikietan edo bakarka, egoera 

eta/edo arazo erreal batean planteatutako premiei erantzungo dien proiektu bat 

planifikatzen, sortzen eta ebaluatzen du te . Hainbat diziplina har ditzake 

eraginpean.  

EZAUGARRIAK  

Ikasleen edo hezkuntza -komunitatearen inguruneari, premiari eta/edo interesari 

lotutako motibazio batetik abiatuta, arlo edo diziplina guztiak edo batzuk 

globaliza daitezke, edota, ja kintzagai jakin baten barruan, beste jakintzagai 

batzuetako jakintzak balia daitezke.  

Irakasleek ikaskuntzak bultzatzen eta koordinatzen dituzte, eta bitartekari - lanak 

egiten dituzte.  Garapena orientatzeko, gida moduko galderak, ebaluazio -

irizpideak, lagun tza materialak eta abar erabiltzen dituzte, eta ikasleek 

ikaskuntza aktibo bat egiten dute, prozesu indibidual eta sozial baten barruan.  

Ikuspegi horren bidez, errealitatea ñosotasunò gisa aurkez daiteke. Ildo 

horretan, ikasleak bere eskema propioetatik eta gainerakoen eskemekiko 

kontrastetik abiatuta eraikitzen ditu bere jakintzak eta, aldi berean, errealitatea 

bere osotasunean interpretatzen du.  

Lan egiteko era horrek edukiak ikasgelan dauden kultura eta egoera 

desberdinetatik abiatuta eskuratzeko auker a erraztu dezake eta banakako lana 

eta talde - lana egitera bultzatzen du. Lan horiek egiteko, ikerketa -estrategiak 

eta estrategia kritikoak erabiliko dira, eta, horretarako, garrantzitsua da 

ikasleek metodo zientifikoak erabiliz lan egiten dutela zaintzea.  

 
ANTOLAMENDUA  

Proiektu bakoitza egiteko, honako urrats hauek egin beharko dira:  

¶ Proiektuaren asmoa erabakitzea (egoera eta/edo konpondu beharreko arazoa).  

¶ Informazioa eta dauden aukerak bilatzea.  

¶ Burutzeko lan -plan bat egitea.  

¶ Diseinatutako plana egikaritzea.  

¶ Egindako lana aurkeztea edo haren berri ematea.  

¶ Egindako lana baloratzea.  



EBALUAZIOA  

 
Prozesu osoaren ebaluazioa honako hiru elementu hauetan oinarrituta egiten da:  

¶ irakasleak eta ikasgelako gainerakoek gaiaren taldekako aurkezpenari buruz 

egiten duten ebaluazioa.  

¶ irakasleak talde bakoitzaren barruan egindako ekarpen indibidualei eta 

taldearen ekarpenei buruz egiten duen ebaluazioa; irakasleak, gainera, 

taldekideen ebaluazioa kontuan hartu beharko du, eta taldekideekin bil du 

beharko du.  

¶ irakasleak proiektuari eta gaiaren inguruan sortutako materialari buruz egiten 

duen ebaluazioa.  

 

Elementu horietako bakoitzean, ebaluazioan erabiliko diren arrakasta -  edo 

bikaintasun - irizpideak zehaztu beharko dira taula batean, hau da, ebal uazioa 

egingo duenak (irakasleak edo ikaskideek) kalifikatzeko garaian zertan jarriko 

duen arreta eta, beraz, lana egiten eta aurkezten dutenek zer hartu behar duten 

bereziki kontuan.  

atera gizartera eta gozatu, 2016, 1ô19ò 

 

Fernando Trujillo, PBLari buruzko #B06j ardunaldiak : Ikaskuntza Aktiboa eta 

Pedagogia Berriak egin daitezke, 2017. 23ô 

 

Joseba Gonzalez & Marta Camoira ABP proiektua laburtzen  Barakaldoko Alkartu  

Ikastolan Josu Feijoo astronautarekin 2019 4ô 

 
Proiektuen metodoan oinarritutako aberastea . Serie Informes, CNICE MEC  

https://youtu.be/sloDwNzW5gI
https://youtu.be/sloDwNzW5gI
https://youtu.be/3rzqR-n2dvQ
https://youtu.be/3rzqR-n2dvQ
https://youtu.be/p94mAh7wVqo
https://youtu.be/jDxIkngX7qo
https://youtu.be/H5G-L-aFZ3A
http://ares.cnice.mec.es/informes/08/documentos/32.htm


2. IKASLE ENBAXADOREA  

Berdinen arteko tutoretzaren aldaera bat ikastetxean eta gure hezkuntza -

sisteman lehen aldiz sartzen diren beste jatorri batzuetako ikasleentzat 

enbaxadoreak edo ñikasle gidariakò izendatzean datza. 

Ikasle enbaxadorea bere ikasgelako bitartekoa eta ordezkaria izango da ikasle 

berrien aurrean, eta bere funtzio nagusia  ikastetxean eta taldean harrera egitea 

izango da.  

Beste eskola -  eta kultura -erreferentzia batzuk dituzten ikasle etorkinentzat , 

enbaxadorearen figura errealitate berriarekiko lotura izango da: ikastetxeko 

lekuak ezagutzen lagunduko die (erreferentziazko ikasgela, jangela, gimnasioa, 

komuna eta abar), ikaskide berriekin harremanetan jartzen lagunduko die, 

egokitzeko dituzten zailtasunak ulertzen saiatuko da (pertsonalak eta animikoak, 

ulermen -arazoaké) eta abar. 

 
EZAUGARRIAK  

Garrantzitsua da lan hori egingo duen pertsona eskolako kultura -dibertsitatearen 

adierazgarria izatea.  Interesgarria izan daiteke, halaber, iritsi berriaren hizkuntza 

jakitea eta harrerako gizarteko hizkuntzak ongi menderatzea.  

Kasuren batean, hasiera batean kontuan hartu beharko d a, agian, generoa, 

enbaxadorearen eta iritsi berriaren arteko harremana naturalagoa izan dadin 

(batzuetan, adinagatik edo kultura -  eta/edo erlijio -arrazoiengatik, zaila izan 

daiteke sexu desberdineko pertsonen arteko hurbileko harremanak ezartzea).  

Enbaxad oreak boluntarioak izango dira funtsean, baina komeni da harreran 

inplikatuta  dagoen  talde osoak, lehenago edo geroago, aldi bate rako  esleitutako 

zereginak egitea eta txandaka aritzea, autonomia bultzatzeko eta mendekotasun -

harremanak saihesteko.  Helburua  garrantzitsua eta beharrezkoa den zeregin bat 

egitea eta, gainera, ongi egitea da, baina enbaxadore - lana egiteak ez du esan 

nahi nahitaez lagunak izan behar dutenik.  



ANTOLAMENDUA  

Ikasle enbaxadoreek egin beharreko zereginak ezin dira e gin prestaketarik gabe.  

Horregatik, komeni da iritsi berrientzat garrantzitsuenak eta premiazkoenak diren 

gaiei buruzko pistak eman ditzaketen alderdiak lantzea (tutoretza -saioetan, 

adibidez).  Lan horrek, halaber, balio batzuei buruzko gogoeta egiteko baliagarria 

izan behar du (hala nola enpatiari, laguntzari eta lankidetzari buruzkoa), horrekin 

denok ikasten baitugu.  

Ikasle enbaxadoreen lana orienta dezaketen ZEREGINAK:  

ω Ikasle berria ikastetxea ezagutzera eramatea eta zuzendaritzara, jangelara, 

gimnasiora edo patiora joateko bidea ikasten duela ziurtatzea.  

ω Iritsi berriari zerbitzuak erakustea, sinbolorik eta ikonorik garrantzitsuenak 

azaltzea eta ikasgelatik irten eta komunera joateko baimena eskatzen 

erakustea.  

ω Ikasgelan ikasle berriaren ondoan esertzea, eskolako errutinak betetzen 

laguntzea eta eskolako zereginetan dituen zailtasunak ulertzen saiatzea.  

ω Beharrezkoa denean irakasleari laguntza eskatzen laguntzea.  

ω Jangelara joaten laguntzea eta, lehen egunetan, elkarren ondoan 

bazkaltzera gonbidatz ea.  

ω Jolasgaraian, ikasle berria bere taldean sartzera gonbidatzea, jokoak 

azaltzea eta parte hartzera bultzatzea.  

ω Ikasle berriak zuzendaria, irakasle tutorea, hizkuntza - indargarriko irakaslea 

eta abar nor diren eta nola izena duten badakiela ziurtatzea.  

Gainera, komeni da enbaxadoreak egindako lana nolabait ere aitortzea.  Hona 

hemen aitortzeko modu batzuk:  

ω Enbaxadore - lana egiten denean, eskola osoan ezaguna den bereizgarri bat 

eramatea (intsignia, pegatina eta abar).  

ω Gurasoei gutun bat bidaltzea eta, bert an, ikaslearen parte -hartzea eskertzea 

eta egindako lana, lan horrekin ikasi duena eta lanaren ondorioak azaltzea.  

ω Zuzendaritzak sinatutako egiaztagiria.  

ω Zuzendaritzak, ikastetxe osoarentzako gune publiko batean, egindako lana 

goraipatzeko iruzkinak egitea . 

GEHIAGO JAKITEKO  

Harrera Plana egiteko orientabideak .  Eusko Jaurlaritza (2004) 

(55. orrialdetik aurrera)  

Lenguaje y aprendizaje en un aula multilingüe. Un enfoque práctico ò: COELHO, E.; 

OLLER, J.; SERRA, J. M. (30. orrialdetik aurrera: ñLa orientaci·n a los estudiantesò) 

http://www.hezkuntza.ejgv.euskadi.net/r43-2459/eu/contenidos/informacion/dig_publicaciones_innovacion/eu_diversid/adjuntos/17_aniztasuna_120/120006e_Pub_Ortega_acogida_inmigrante_e.pdf
http://tienda.horsori.net/index.php?controller=attachment&amp;id_attachment=7


3.  IRAKURKETA GIDAT UA 

 

Irakurtzeko konpetentzia eta ikaskuntzarekiko motibazioa hobetzeko hainbat 

adinetako ikasleen arteko interakzioak eta laguntza sustatzean datza.  Adin 

handiagoko ikasle batek adin txikiagoko beste bati aukeratutako testuak 

irakurtzen eta ulertzen laguntzen dio.  

 
EZAUGARRIAK  

 
Ikastetxe batean edo ikastetxeen artean, adin desberdinetako bikoteak 

antolatzen dira (zirkunstantzien arabera hirukoteak ere izan daitezke), bikoteko 

kideek berek aukeratutako liburuak irakurtzeko, irakasleek aholkatuta eta 

gainbegiratuta.  

Bi ikasgel et ako irakasleak saioa egiteko egunaren eta lekuaren inguruan ados 

jartzen dira eta saioan egoten dira.  Sarr itan, parte hartzen duen bikote 

bakoitzaren arteko konpromisoa sinatzen da.  

Garrantzitsua da jarduera hori handien taldearen barruan balioekin eta 

laguntzarekin zerikusia duten arloei edo jakintzagaiei lotuta egotea, hala nola 

erlijioari edo horren alternatibari.  

Parte -hartzaileek dinamikaren inguruan egindako balorazioak jasotzen dira: 

ikasleen interakzio eta jarduketa motak, jarrerak, portaerak, errespetua, 

entzuteko jarrera, parte -hartzea eta abar.  
 

 

 



 

ANTOLAMENDUA  

 
Bi ikasgelako ikasleak aurrez zehaztutako leku batean  elkartzen dira . Irakasleek 

bikoteak antolatu eta zenbat saio egingo diren erabakitzen dute.  

 

Liburua aukeratzen da ikasgelan edo liburutegian daudenean artean, irakasleek 

aholkatuta.  

 

Saio bakoitzaren hasieran, irakasleetako batek testu labur bat irakurtzen du 

ozenki (aukerakoa da, baina ozenki irakurtzeko moduaren eredu  bat emateko 

komenigarria).  

 

Bikoteak ikasgelan banat u eta aukeratutako liburua irakurtzen hasten dira.  

Bikoteko kidea k txandakatu egiten dira testua ozenki irakurtzeko zereginean, eta 

adin handiagoko pertsonak testua ulertzen dela ziurtatzen du, hutsegite batzuk 

zuzentzen ditu eta abar.  

 

Bakoitzak irakurtzeko duen gaitasunaren arabera, antzeko luzerako paragrafoak 

irakur tzen dituzte txandaka, edota batek besteak baino gehiago irakurtzen du, 

irakasleak aurrez aholkatuta.  Irakasleak bikote guztiak gainbegiratzen ditu eta 

laguntza moldatzen du.  

 
GEHIAGO JAKITEKO  

IPI Sansomendiko etapa arteko tutoretza -proiektu bati buruzko erreportajea 

Cuadernos de Pedagogía aldizkarian.  

http://ipisansomendi.net/wp -content/uploads/2014/11/CUADERNOS - DE- PEDAGOGIA.pdf     

Zuk ikasten baduzu, nik hob era egingo dut : 

https://www.youtube.com/watch?v=t_qCibcnjzw  Apadrinamiento 

/amadrinamiento lector, cómo organizarlo . Miguel  Loza 

Bideo  honetan, IPI Sansomendi ko ikasleek irakurketa gidat uari, haur -hezkuntzako 
talde interaktiboetako boluntarioei eta laborategiko gidaritzari buruz hitz egiten 
dute . 

 

Deustuko Unibertsitateak heldu batek haur batekin (normalean aurreirakurle 

batekin) egiten duen haurren liburu irudiztatuen irakurketa partekatuari buruz 

egindako proiektuaren Bideoa. 

http://ipisansomendi.net/wp-content/uploads/2014/11/CUADERNOS-DE-PEDAGOGIA.pdf
https://www.youtube.com/watch?v=t_qCibcnjzw
http://es.calameo.com/read/000572996baa9aadf1931
http://es.calameo.com/read/000572996baa9aadf1931
http://hitzakpartekatuz.blogspot.com.es/2013/06/apadrinamientos-en-la-cda-del-ipi.html
http://hitzakpartekatuz.blogspot.com.es/search/label/Apadrinamiento%20lector


4. LANKIDETZA - IKASKUNTZA  

Lankidetza - ikaskuntza ikasleen talde txikien erabilera didaktikoa da, eta bidezko 

parte -hartzea ziurtatuko duen eta ikasleen arteko aldibereko interakzioa 

sustatuko duen jardueraren egitura bat erabiltzen du.  Lan- taldeen osaera, oro 

har, heterogeneoa da errendimenduari eta gaitasunari dagokienez, baina, 

zenbaitetan, homogeneoak ere izan daitezke.  Ikasleek elkarrekin lan egiten 

dute beren eta taldekideen ikas kuntza maximizatzeko.  

Lankidetzan oinarritutako talde - lanak ondorioak ditu parte -hartzaileen 

errendimendu akademikoan eta elkarren artean ezartzen diren harreman 

sozioafektiboetan.  Gainera, estrategia egokia da ikasleek irakasleekin duten 

mendekotasuna mur rizteko eta norberaren ikaskuntzarekiko erantzukizuna 

areagotzeko.  

Proposatzen diren jarduera guztiek bat etorri behar dute ikasleen mailarekin.  Ez 

da komeni talde homogeneoak sortzea, ez baitituzte ikasleen itxaropenak eta 

autoestimua hobetzen.  

Dibertsita tea eta curriculum -distantzia oso handiak direnean, heldu gehiago 

sartu behar dira ikasgelan  taldeek behar bezala funtzionatzeko eta  berdinen 

arteko laguntza berma tzeko . Horretarako, ikastetxean indartzeko dauden 

baliabideak erabil daitezke.  

 

EZAUGARRIAK  

 
Elkarrekiko mendekotasun positiboa : ikasleek beren taldeko gainerako 

kideekin duten lotura hauteman behar dute, beren ikaskuntzaren arrakasta 

gainerakoen arrakastari lotuta dagoela argi ikus dezaten.  

Erantzukizun indibiduala eta taldekoa : taldekide bakoitzak dagokion 

lanaren zatiaz arduratu behar du eta, aldi berean, taldeak helburuak betetzeaz 

arduratu behar du.  

Pertsona arteko eta taldeko trebetasunak : ikasleek, eduki akademikoak ez 

ezik, ikaskideekin lankidetzan jarduteko beharrezkoak diren trebetasun sozialak 

eta pertsonalak ere ikasi behar dituzte.  

Ikasleek  lankidetza - laneko prozesuen (ikasle bakoitzaren ikaskuntzen eta 

lorpen -  edo zailtasun -zirkunstantzien zein ikasle bakoitzak gainerakoekin duen 

parte -hartzearen eta interakzioaren) ebaluazioan parte - hartze aktiboa 

izatea sustatu behar da.  



Lankidetza - taldeetan, ebaluazioa  

¶ parte -hartzean oinarritutako eta elkarrekiko interakzioko ingurune plural 
batean egiten da  

¶ konpetentzia - lorpenen, lorpen pertsonalen eta taldeen  lorpenen erregistroak 
biltzen ditu  

¶ konpetentzia kognitiboak, prozedurazkoak eta jarrerazkoak ebaluatzen ditu  

 

ANTOLAMENDUA  

 
Ikasgela lankidetzan oinarrituta antolatzeko kontuan hartu beharreko alderdiak  

¶ Lankidetza - taldeetan egiten den lana ezagutzea  

¶ Ikasleak taldeetan banatzea: oinarrizkoak, noizbehinkakoak, adituenak, 

batzarra  

¶ Ikasgelako altzarien banaketa eta giroa  

¶ Taldearen funtzionamendu -arauak  

¶ Taldeen barne -antolamendua  

¶ Taldearen plana zehaztea eta taldearen funtzionamendua aldizka 

berrikustea  

¶ Ospakizunak taldeetan eta ikasgelako taldean  

¶ Taldearen koadernoa egitea  

GEHIAGO JAKITEKO  

ñ9 ideas clave. El aprendizaje cooperativoò. Pere Pujol§s. Ed. Gra·. 

Ikaskuntza kooperatiboaz Mogel eta San Juan ikast etxeetan 2013 10ô 

Ikaskuntza Kooperatiboa Mogel Isasi ikastetxean ezagutuz 2013 15ô 

Ikasketa Kooperatiboa Alegiko San Juan Ikastetxean 2013 13ô 

Ikasketa kooperatiboari buruzko II. Sinposioa . 2013 ko ekaina  

III. T opaketa Ikasketa Kooperatiboaz 2018ko ekainean (25 hitzaldi).  Adibidez:  

- Evaluar la Cooperación dentro del marco de las competencias : Verónica 

Jiménez  2018  

- Elkarrekin bizitzen, elkarrekin ikasten.IK/KI eta  Elkarbizitzarako  

konpetentzia : Maribi Fernández  2018  

- C eremua HHn ere IKKI" Talaia HLHI (Hondarribia): Leire Larzabal 2018  16ô 

- Legardan IKKI antolatzen Legarda LHI (Mungia): Maite Larrañaga 2018  15ô 

- Ekinaren ekinez ikaskuntza kooperatiborantz Unamuno BHI (Gasteiz) Ane 

Lopez, Bea Urriza eta Maite Marti nez 2018  19ô 

https://youtu.be/uTPI9eyhgc8
https://youtu.be/r52rJmga5DM
https://youtu.be/yW0YgAqNWn0
http://aprendizajecooperativo2simposio.blogspot.com.es/
https://www.youtube.com/playlist?list=PLkUMzTv35Btgf7rj6FUWAFAmE7h4NgGiF
https://youtu.be/u4YtICgfPu0
https://youtu.be/IJQls7yz6es
https://youtu.be/IJQls7yz6es
https://youtu.be/IJQls7yz6es
https://youtu.be/K_PBoYZtWN8
https://youtu.be/EAlFiaSohyk
https://youtu.be/LQ-DHgkj75o


- IKKI -  hasi, garatu, ezarri Maristak (Durango) Aitziber Gómez Cuesta, 

Hostaizka Sainz Hidalgo  2018  17ô 

- IK/KI planteamendutik aniztasunari erantzutea Eredu jasangarria?  Astileku 

Ikastola (Portugalete) Susana Villar 2018  29ô 

- Tailer inklusiboak Sestao PCP I an; T eresa Del Hoyo 2018  11ô 

- Zaila? Danok batera EZ Arratia BHI  (Igorre) Karmele Angoitia eta Galder 

Olivares 2018  22ô 

- IK/KI egiturak diziplina arteko proiektu batean Tolosako Orixe BHI  Idurre 

Basterretxea & Itziar Errasti 2018  23ô 

- C Eremua hobetzeko bidean @ArrigorriagaBHI -ko  Eugenia Grijalvo eta 

Manuela Virto 2018  21ô 

Bizarain BHIko Josu Curiel ñIKKI eta zehar-konpetentziakò aurkezten 2019 10ô 
 

 

 

 

 

 

 

 

https://www.youtube.com/watch?v=LafgDL0nbqY&amp;list=PLkUMzTv35Btgf7rj6FUWAFAmE7h4NgGiF&amp;index=7&amp;t=292s
https://youtu.be/OMpi6E11rUo
https://youtu.be/qiz7cTiyf98
https://youtu.be/gMFdo-C8uww
https://youtu.be/grPTmOA7rWE
https://youtu.be/2GzY18Z_coU
https://youtu.be/y0IG2a7qttQ


5. BOLUNTARIOEN LAGUNTZA IKASGELETAN ETA 

IKASTETXEAN  

Ikasgeletan eta ikastetxean boluntarioak egotea eta laguntzea lagungarria da 

eskola -arrakasta lortzeko, ikastetxeetan bizikidetza hobetzeko eta eskola 

inklusiboarekin bat datozen erantzunak eta esku -hartzeak ezartzeko.  

Beste ekarpen batzuen artean, boluntarioek interakzioak aberasteko eta 

dibertsifikatz eko egiten duten ekarpena, ikasle batzuen mundua (esperientziak, 

kultura eta abar) ikastetxera hurbiltzeko ematen duten aukera eta irakasleei 

ikasleei buruz ematen dieten informazioa azpimarra ditzakegu.  Halaber, 

laguntza handiagoa behar duten kolektiboei erantzuten ere laguntzen dute.  

 
EZAUGARRIAK  

 
Irakasleek jarduerak antolatzen dituzte, jarduera horien helburua 

boluntarioekin partekatzen dute eta jarduerak dinamizatzeko moduari edota 

haiengandik espero denari buruzko argibideak ematen dizkiete.  Ez dituzte egin 

beharreko jarduerak diseinatzen eta ez dira ebaluazioaz arduratzen.  

Boluntarioek aktiboki parte hartzen dute jardueretan, eta elementu 

dinamizatzaileak eta motibatzaileak dira ikasgelan.  

Ikasteko interakzio positiboak ezartzen laguntzen dute.  Boluntarioek ez 

dute irakaslearen lana ordezten.  

Boluntarioek dibertsitateari erantzuteko hainbat jarduketatan parte har 

dezakete:  talde interaktiboak, curriculum -solasaldi dialogikoak, literaturako 

klasiko unibertsalei buruzkoak, gidaritza, berba laguna p rograma eta abar.  

Halaber, irakastorduetatik kanpoko jarduketetan lagun dezakete:  tutoretzapeko 

liburutegia, irakurtzeko laguntza, hizkuntzak praktikatzeko laguntza, Bide 

Lagunarekin lankidetzan jardutea eta abar.  

Ikasleak ebaluatzeko lana irakasleei dagok ie, baina boluntarioek iritzi eta 

informazio interesgarrien ekarpena egin dezakete.  



ANTOLAMENDUA  

 
Boluntarioek ikasgeletan eta ikastetxean denbora jakin bat emateko 

konpromisoa hartzen dute.  Konpromisoak aldakorrak dira, baina bi aldeek ongi 

ezarrita utzi behar dituzte eta, jakina, bete egin behar dituzte.  

Boluntarioak ikasgeletan sartu aurretik, prestakuntza ematen zaie eta 

funtzionamenduaren eta konfidentzialtasunaren inguruko akordioak lortzen 

dira.  

Ikastetxe askotan, kontratu e tiko -pedagogiko moduko bat sinatzen da, eta, 

bertan, esku -hartzeak, horiek egiteko moduak, irakasleekiko harremana, 

konfidentzialtasuna eta abar jasotzen dira; hau da, ikastetxeak eta boluntarioek 

elkarrengandik espero dutena islatzen da (konpromisoa).  

 

GEHIAGO JAKITEKO  

 
La participación de personas adultas en las aulas . (Aula Infantil , 59  zk. )  

Escuela aldizkaria, ikas  komunitateei buruzko monografikoa, 7 zk. 2013ko 

apirila . 
 

 

 

 

 

http://adarra.org/ADARRA/Articulos_files/Educacio%CC%81n%20Infantil_Personas%20mayores%20en%20ailas%20de%20infantil.pdf

